
				Chesta paggena è stata leggiuta du' vote e mo è fernuta. 







Te l’aggio ditto! St’uocchie miei parlavano
comme parlava ’o core,

e, fisse dint’ all’ uocchie tuoi, cantavano
na canzona d’ammore!


Quanno tu, janca comm’è ghianca ’a luna,

m’accumparive e me tenive mente,

da miezo ’o core mio saglieva tiennero
nu suono ’e sentimente.


E se spanneva, e viaggiava all’ aria

comm’ all’ auciello, ca nun po’ sapé

si va, si vene e quanto resta libbero...
Ma riturnava a te!


Tutto pe te! Tutto pe te! Nu spasemo,
nu strillo ’e passione,

na spina, nu turmiento, e ciento palpete
cchiù duce ’e na canzone!

  				Urtemo cagnamiento 'o 28 set 2019, a 'e 22:24
  		
  		 
 
  	

  
	
			
			
	    Lingue

	    
	        

	        

	        Sta paggena nun è a disposizione dint'a ll'ati llengue.

